
PEDROVA'EA OMOMBE'UA'JA

AHE VE
Segunda Carta de Pedro

17i ko Siméo Pedroramo. Jesus Cristo'ga remim-
botarimova'ea rehe jate ji rekoi gamoirtiharamo.
Kiro ji ikwatijari imondovouka nhinhi'iga pe me.
Pe ko Jesus Cristo'gareheva'ero ore javijitehe.
A'ereki ga omombyry pe me pe mbojikoguka
ojihe. A'ereki Jesus Cristo'ga pyry hete pe me
Tupanamo. Gahanhande timbohete jipi nhanem-
bopiro'yharamo.

2Pekwaha hete pe Tupana'ga Jesus'ga no nhan-
depojykaharete'ga. Nura ti Tupana'ga tomom-
byry hete pe me. Tonogatu hete ti ga pepy'a no.

Tupana'ga nhande mo’'emo’é ojive

3 Opopoakara pyvo Tupana'ga imombyrypavi
nhande ve nhande mbojikogukarame ojihe.
Aereki ga nhande mboheaporogita pyahu
nhande mongokatuavo nhande ga kwahahetero
gwaramo. Tupana'ga nhande mo'emo'é
gweaporogitapyryva pyvo. 4 Alea pyvd ga
imbuhumbuhuri pyryheteva'ea pe me gwembi'ea
rupi pyrytuhéva'ea. A'ea rerekorame po ti pe
hoi Tupana'ga reaporogita rupi. Ndapeh01 po ti
pe pejikote'varuhua rupi. Cristo'ga arde'§ve'ga
onhimbote'varuhu jipi gwemimbotaruhua rehe.
Pe ki a'e te pepiro'y a'ea hugwi.

5Nura ti pejirokwa penheaporogitapyryva rehe
pejikogame Tupana'ga rehe. Pekwaha hete ti

penhimombaragwahava mbatera rehe penhea-
porogita pyryvame. 6 Penhimbovyvy ti ikwa-
havame mbatera. Penhimomirana ti mbatera
rahyva'ea pe penhimbovyvyrame. Peko katu
ti penhimomiranamame. 7 Peko ti penhiirii'ga
ndehe Jesus'gareheve'ga ndehe pejikokaturame.
Peardar0 ti ojipe'ga nhaporemo pejikorame pen-
hiirli'sa ndehe. 8 Igwaigwavete po ti pe ndeko-
rame nahd, a'ero po ti jukwahavamo ikwahya.
A'ereki Jesus Cristo'ga kwahava ikwahy pe ndehe
pe mongovo katu. 9 Kiroki ga na runhuhti oko
okokatue'yma - ga ndokwahakatui reki Jesus
Cristo'ga remimbotarimova'ea. Omokanhy ga
okote'varuhua momboragwera.

10 Oro pe, nhiird, pejirokwa hete ti pejikokatua
rehe a'ero. Ymya Tupana'ga ei pe me:
“Opomo'emo'é ji jijive ga po ti jireheva'ero nehé
javo,” ei ga. Pejirokwaheterame pejikoagwama
rehe po ti pe imboukwahavi Tupana'ga eagwera
pejive penhimo'@agwera. Nahd pendekorame
jipi po ti pe ndapepohira‘javi Cristo'ga hugwi
nehé. 11 A'ero po ti nhanderuvihavuhuhete'ga
pe mbuhurukakatui yvagi pe nehé. “Pyry hete
pe nduri pejijupa ji pyri avuirama neh&” e
po ti ga pe me nehé& Ga ko Jesus Cristo'ga
nhanembopiro'yhara'ga.

12 A'ea nhaporemo pe pekwaha. Igwete pe
ndekohetei a'itituhé&va'earehe Cristo'ga mombe'ua
rehe. Emo po ti ji takwahavukara'ja pe me jipi
nehé. 13 Pyry tuh€ ji ve ji ikwahavukara'javi
a'ea ja'javo pe me nhimarane'ymame. 14 A'ereki
namanamehiii nhimanoagwama. A'ea Jesus
Cristo'ga okwahavuka ji ve. 15 Nurd po ti ji

jirokwari inoga nhirembi'eagwera pe me. A'ero
po ti pe ikwahava'ja'javi a'ea jitehe jipi ji manoré
nehé.

Gwepia tuhé ahe Cristo'ga ruvihavuhuhetea

16 Ore noromombe'ui pe me morogitatehea
aheremimbojihuva'ea ore Jesus Cristo'ga
rura‘jahava mombe'urame pe me ikwehe. “Ura’ja
po ti nhandepojykaharete'ga opopoakara pyva,”
oro'e ore pe me. Aereki ore orohepia tuhé
garuvihavuhuhetea ikwehe. 17-18 A'ereki ore
oroko ga pyri yvytyruhua rehe Tupana'ga apoa
rehe ikwehe. Orohendu ore Tupana'ga nhi'igame
Jesus Cristo'ga pe yvaga hugwi. “Agwa'ga ko
jira'yra'ga nhiremia'nguhete'ga. Anhimohé hete
ji ga rehe,” ei garuva'ga Jesus'ga mombe'gwovo
ikwehe. Naha Tupana'ga huvihavuhuheteve'ga ei
ga mboheteavo pyry hete Jesus'ga javo.

19 Igwete Tupana'ga nhi'iga mombe'uharava'ea
heroviarukari tuhé& nhande ve no ikwatijarame
Cristo'ga mombe'gwovo. Pejapyaka po pe a'ea
rehe hamo. Nhande herekorame nhanderyape-
hava ypytunimo, a'ero nhande ikwahavi hepi-
aga. Na jitehe nhande herekorame aherembik-
watijara nhandejapyakavo hehe, a'ero nhande
ikwahavi a'itituhéva'ea. Ko'ema rupi nhande ik-
wahahetei mbatera repiaga. Na jitehe ura‘java
rupi po ti Cristo'ga ikwahavukahetei nhande ve
nehé. Cristo'ga ko jaytata'iuhua ja huvihavava'ea
ja — kiroki omomytu'emba ko'ema koty. A'ea javi-
jitehe po ti Cristo'ga imomytu'embavi nhaneakagi
pe nehé.

20 Pejapyaka katu ti nhinhi'iga rehe kiro.
Tupana'ga nhi'iga mombe'uharava'ea nde'i
hako: “Jihi tamombe'u Tupana'ga nhi'iga
ikwatija,” nde'i ahe hako. 21 Yvyakotyva'ea
remimbotarimo rtii ahe omombe'u Tupana'ga
nhi'iga ikwatija hako. Ahe nomombe'uangavi
a'ea aheremimbotarimo. Tupana'ga ra'uva

remimbotarimo ki a'e te ahe omombe'u
Tupana'ga nhi'iga inoga hako.

2

Ahembo'eharaga Tupanaga nhi'igaatyviva'ea
rehe

1 Ymya ahe rekoi Tupana'gareheva'ea
pyteri pe hako Tupana'ga nhi'igaatyviva'ea
mombe'uharava'ea. Na jitehe po ti ojipe'ga
ndekoi pepyteri pe neh& — kiroki ga Tupana'ga
nhi'igaatyviva'ea rehe pe mbo'ei Ga
po ti pepyteripeve'8a moandyandyi nehé
tojikogyme ti ga Cristo'ga rehe javo. Cristo'ga
nhandepojykaharete'ga omano ga ndepyga
tambopiro'y ti ga gandekote'varuhua hugwi javo
novia. Emo po ti ga rehe vehevi pembo'ehara'ga
ndokoi. Aero po ti ga nhimondoukari
nhandaipe hahyva'ea ruvihava pype nehé.
2 Gandekote'varuhua rupi po ti pepyteripeve'ga
ihoi onhimongyavo. Gaha po ti pe kwa a'ero
pe ndekorame Cristo'ga nhi'iga rupi. 3 Mbatera
potaruhuavo po ti pembo'ehara'ga imono'ono'ogi
itambere'ia ojive pembo'ea rehe. Omombe'u po ti
ga pe me morogitatehea gwemimbojihuva'ea pe
moandyandyita neh& Ymyahii hete Tupana'ga
ei ga mombe'gwovo: “Oko te'varuhu po ti ga

neh& Aero po ti ji imbohahyi ga pe nehé”
ei ga hako. Ojirokwa tuhé po ti Tupana'ga ga
ndehe imbohahyavo ga pe ga mondovo hahyva'ea
ruvihava pype nehé.

4 Ga ndekote'varuhurame Tupana'ga ombo-
hahy reki ojipyrive'ga pe yvagipeve'ga pe ga mon-
dovo hahyva'ea pype hako. Omombytauka ga ga
pevo ga noga ypytunahiva pype Cristo'ga ti te'i
gandeaporogita pe mbapava koty nehé javo.

5 Tupana'ga ombohahy jitehe ymyahfiva'ea pe
hako. Noéva'ea omombe'umbe'u jarava'ea pe
jipi peko katu ti javo novia. Emo ymyahtiva'ea
ndokoi Tupana'ga rehe okote'varuhuavo.

Igwete Tupana'ga imongyrukarahivuhui
amana toatymba ti yvya javo. Aero ga
yvya atymbavukari okote'varuhuva'ea

momanombava ahe mbotypyvyguka. Noéva'ea
ki a'e te nomanoi. Ahere'yjava'ea seteva'ea na
jitehe nomanoi. A'ereki Tupana'ga oa'ngu hete
Noéva'ea ahere'yjava'ea reheve tomanoyme ti ga
y pe javo.

6 Tupana'ga ombokai pa cidade de Sodoma
cidade de Gomorra no. Naha ga cidadespeva'ea
apitipavi hako ahe  rekote'varuhurame.
A'ero Tupana'ga ei aeréve'sa pe: “Ehepia
te imbokaipavagwera. Na jitehe po ti ji
imbohahyukari ga pe neh& no - kiroki ga ahe
javijitehe ndokoi ji rehe okote'varuhuavo,” ei
Tupana'ga. 7 Emo Ldva'ea Tupana'ga ahe reroho
jipe cidades imbokaja hugwi hako. A'ereki
ahe oko katu. Igwete ahe re'duhliramo upa
cidade pe okote'varuhuva'ea pyteri pe. 8 Lova'ea
gwepia aherekote'varuhua jipi. Gwendu ahe

ahe rekote'varuhurame. Igwete Lova'ea py'a
okoteheuhu jipi. A'ero Tupana'ga Lova'ea rerohoi
imbokaja hugwi tomanoyme ti okokatuve'ga
ipype javo.

9 Jukwaha a'ero. Tupana'ga okwaha
okokatuve'8a mbopiro'yavo hahyrame ga
pe. Ga okwaha okokatue'§ve'sa mombytavo
imbohahyagwamamo ga pe. “Cristo'ga ti
te'l mbapava Kkoty gandeaporogitate'varuhua
pe imbohahyavouka ga pe,” ei ga. 10 Ga
kaitu po ti Tupana'ga ombohahyuka nehé& -
kiroki ga oko hete gwemimbotaruhua rehe

onhimongote'varuhuavo. Ndokoi hete ga
gwuvihava'ga ndehe no.

Pembo'ehara'ga noangarihu hete
onhimboheteavo. Ndopojihuvuhui  ga

ite'varuhu javo yvaga gwyripeva'ea pe.
11 Tupana'gapyrive'ga ki a'e te — ga yvagi pe
u opopoakahetero - ga ko pembo'ehara'ga
hohe'i. Emo ga vehevi nde'ite'varuhui yvaga
gwyripeva'ea rehe imbojare'yma Tupana'ga
pyri. 12 Pembo'ehara'ga ki a'e te e'i te'varuhu
gwembikwahavipyre'yma pe. Ga ko mbiara
javijitehe. Gwemimbotarimo mbiara oko tehe
ojapyakae'yma. Na jitehe pembo'eatyvive'ga
ndekoi gwemimbotarimova'ea rehe
ojapyakae'yma. Mbiara ojihu tehe. Aeré ahe
opyhy ijukavo gwembiuro. Na jitehe po ti
Tupana'ga pembo'ehara'ga momanoi nehé no.

13 Hahy po ti ga pe. Aereki ga ombohahyuka
ojipe'sa pe. Pyry hete ga pe ga ipotaruhui
i'gwoi'gwovo okote'varuhuavo arimo
vehevi onhinotie'yma. I'urame pe pavéi

ga napembopoyjayjari pe moandyandyita
ipotaruhuavo okovo. 14 Kunhangwera'ga
ndepiagame ga ga potarahyahivuhui. Ndopigi ga
hugwi ganemimbotaruhua. Ga ombopogweuka
okote'varuhua ojipe'ga pe — kiroki ga ndojikokatui
Cristo'ga rehe. Pembo'ehara'ga ojipokwaha hete
mbatera potaruhuavo jipi. A'ero po ti Tupana'ga
ga mondoi hahyva'ea ruvihava pype nehé.

15 Opohi ga Cristo'ga nhi'iga hugwi jatyviva'ea
rupi okovo. Baladova'ea rekote'varuhua'java'ea
rupi ga ndekoi. Baladova'ea omombe'u Tupana'ga
nhi'iga novia Beorva'ea ra'yrava'ea. Emo
ahe opota hete itambere'ia okote'varuhua
kwepykava. 16 Aherenymbava reki burro
onhi'igahy ahe ve maraname nde rekote'varuhui
javo ojarava'ea pe. Burro onhiT reki
akwaimbae'ga ja. A'ereki Tupana'ga
omonhi'iguka burro tonhi'igahy ti Balado'ga pe
javo. Nahd burro aherekote'varuhua mombigi
taheaporogita katu ti Balado'ga javo.

17 Pembo'ehara'ga ko vykwara ja yhya
rerekoe'ymame. A'ereki ahe moandyandyi.
Ga ko amana rovapitymbyguhua ja - kiroki
ahe moandyandyi taky javo novia. Emo
ndokyri. A'ereki yvyruhua gwerokwapavipe.
Pembo'ehara'ga na jitehe ahe moandyandyi
jipi. Tupana'ga omboavujikweripe ypytu-
nahivuhuhava ga pe a'ero topyta ti ga ipype
javo.

18 Qjipe'ga pohiriré okote'varuhuve'ga hugwi
kotihi pembo'ehara'ga nhimbohetei ga pe
onhiiteheuhuavo. Ga opotaruhuuka ga pe ga
mongote'varuhuavo penemimbotaruhua ko pyry

tuhé javo tehe. 19 “Pepiro'y po ti pe nehé,” e'i
tehe ga. Emo ga tuh& ndipiro'yi okote'varuhua
hugwi. A'ereki kiroki opojyka ahe - a'ea hugwi
ahe ndipiro'yi.

20 Jesus'gareheve'ga ipiro'y okote'varuhua
hugwi Jesus Cristo'ga kwahava gwaramo.
A'ereki Jesus Cristo'ga nhandepojykaharete'ga
omombo  gandekote'varuhua ga  hugwi.
Po opohiriré jugwi ga ndekoa’javi hehe
onhimongote'varuhua'java, a'ero po tiruahl
hete ga pe. Ga ndekote'varuhurame Jesus
Cristo'ga kwahava renonde tiruahii ga pe. Ga
ndekote'varuhua'javame ga kwahaviré johe'i
hete tiruahiihetero ga pe a'ero. 2! Tupana'ga
okwahavuka ga pe onhi'iga. Ikwahavame ga hoi
a'ea rupi okokatuavo novia. Emo ikwahaviré
ga pohiri Tupana'ga nhi'iga hugwi Cristo'ga
mombe'ua hugwi. Koji'l pyryvamo ga pe po
ga ndokwahavangavi ramo. 22 Oho reki ga
ymyava'ea remimombeua rupi. A'ereki ahe
e'i:

“Nhagwatiga imbojivyriré mbatera ohoa'ja jupe,”
eiahe.

“Tajugwajuhua ojahugiré ohoa'ja tujururuhua pe
ojirejireva ipype,” ei ahe.

Gaha na jitehe no. Ga opohi na'é okote'varuhua

hugwi. Aeré ga ndekote'varuhua'javi reki.

3

Cristo'garurajava

I Nhiir,, akwatija ji ikwahavuka pe me ikwehe
tamboheaporogita katu ti ga javo. A'ea rehe
jitehe ji ikwatijara‘javi kiro imondovouka pe

me. 2 Takwahavukara'ja ti pe me Tupana'ga
nhi'iga mombe'uharava'ea nhi'iga pyryva'ea
nhi'iga. = Gwenonde ahe omombe'u mbatera
hako.  Takwahavukara'ja ti pe me Cristo'ga
nhi'iga no. Ga ko nhandepojykaharete'ga
nhanembopiro'yhara'ga. @ Ore gamoiriiharamo
oromombe'u ganhi'iga pe me ikwehe.

3 Tapekwaha na'€¢ ti a'ero ganduragwama -
kiroki ga e'ie'iteheuhu ndura'javi po ti Cristo'ga
javo tehe. Cristo'ga rura‘java koty po ti ga nduvi
javoteheuhu. Okouhu ga gwemimbotarimova'ea
rehe onhimongote'varuhuavo. 4E'i po ti §a nehé:
“Mara ga ruruhui naeri? A'ereki Cristo'ga e'i tehe
ahe ve hako ajivyra‘ja ti javo,” e po ti ga nehé.
“Kiré nhaneramonha manoi. Emo kiromo jate ko
mbatera Tupana'ga rembiapoagwera jate,” e tehe
po ti ga nehe.

5 Ga omoka'nhy pota yvya moatymbavagwera.
Ymya Tupana'ga japoi yvaga onhi'iga pyvo imon-
govo inoga yvya reheve. Yhya hugwi ga yvya
mboukwahavi yhya pyvo inoga. 6 A'ea pyvo jitehe
Tupana'ga imoatymbavi yvya ymyahiiva'ea im-
bopapava hako.

7Korogweva'ea ki a'e te yvaga yvya reheve Tu-
pana'ga onhi'iga pyv0d jitehe imombytai aeré ti
tambokai tata pyvo javo. Omombyta ga a'ea kiro
Cristo'ga tite'i okote'varuhuve'ga ndeaporogita pe
nehé. A'ero po ti ga §a mondoi hahyva'ea ruvi-
hava pype nehé.

8 Nhiirfi, kiro ti ji ei pe me tapemokanhymi
ti. Ojipeji nhandekirame nhande ei um dia.
He'yjuhuheteva'ea pe nhande ei mil anos. Tu-
pana'ga ki a'e te e'i: “Ojipejiva’ea ko mil anos

javijitehejive.” A'ereki ganhande atyvi. 9 Ojipe'ga
e'l: “Manamehii Cristo'ga rura'javi?” el ga.
“Marangu po ti ga ura'’java nehé&? Ndura'javi
po ti ga nehé&,” e'i tehe ga. Emo namanamehii
nhandepojykaharete'ga pe. Ga nomokanhymi
o'eagwera. A'ereki ga e'l ajora’ja ti ji nehé
javo. Nonhimbaekwahivi ga pe me tohoyme ti ga
hahyva'ea ruvihava pype javo. “Togwerojijyi pa
na'é po ti ga gweaporogita opohia okote'varuhua
hugwi jihoa renonde,” ei Cristo'ga.

10 Uhu po ti Cristo'ga nehé& imboha'uve'yma
rupi nehé. Ehepia re ko iporomive'ga nduri
nhande pyri ypytunimo. Xaki po nhande im-
boha'uve'yma. Nanime po ga nduri mbatera
mima nhande hugwi. Imboha'uve'yma rupijitehe
po ti Cristo'ga rura‘javi yvya koty nehé&. A'ero po
tl yvaga ipugi jahyheteavo. Yvagipeva'ea po ti
okai pa katu katu tata pyvo nehé kwara, jahya,
jaytata'ia nehé no. Yvya na jitehe ikaipavi nehé
yvyareheva'ea rehereheve.

1112 Jpapavagwama gwaramo nahd po
pe ndekoi kiro hamo. Peko katu hete po
pe Tupana'ga remimbotarimova'ea rehe
pejikovo hamo Cristo'ga rura mboha'uheteavo
hamo. Tupana'ga ga mbuhurame po ti yvaga
japy'ui okaikatukatuavo. Yvagipeva'ea po ti
oma'ema'emba tata pyvo nehé. 13 Emo nhande
timboha'u yvagapyahua yvyapyahua reheve.
A'ereki Tupana'ga e'i hako a'ea po ti ji japoi
nehé javo. Pevo po ti ga ndekopavi Tupana'ga
remimbotarimova'ea rehe avuirama nehé.

14 Nhiir@i, pe nanongara mboha'uva gwaramo
pejirokwa ti pejikokatua rehe. Cristo'ga ti tok-

waha pendeaporogitapyryva nehé. Tu katu ti
pepy'a ga rurame nehé no.

15 Pejapyaka ti Cristo'ga nhimbaekwahive'yma
rehe. Aereki ga maname u tojiko pa na'é
ti ga ji rehe javo. A'ea jitehe ko Paulo'ga
okwatijarukaimondovouka pe menonhaneirii'ga
nhaneremimbotarimohete'ga. A'ereki Tupana'ga
okwahavuka hete mbatera ga pe. 16 Nahd
Paulo'ga imombe'ui jipi nanongara jitehe
imombe'gwovo ikwatijarukarame.  Jararamo
Paulo'ga remimombe'ua onhimi nhande ve.
Igwete ojipe'ga — kiroki ga ndojikokatui Cristo'ga
rehe ikwahave'yma - Paulo'ga remimombe'ua
atyvi ga imombe'ui. Na jitehe ga imombe'ui jara
Tupana'ga rembikwatijarukaraatyviva'ea. A'ero
po ti ga nhimondoukari hahyva'ea ruvihava pype

nehé. )
17 Nhiirti, penhinonde pe pekwaha a'ea. Pen-

himboko'i ti a'ero. Tapenhimoandyandyjukari
ti okote'varuhuve'ga pe — kiroki ga omombe'u
Tupana'ga nhi'iga atyvi. Po ti pe imbopog-
wel ganhi'iga, a'ero po ti pe ndapejikokatuhetei
Cristo'ga rehe nehé.

18 TJgwaigwavete ti peko Jesus Cristo'ga remi-
mombyryva rupi. Igwaigwavete ti pekwaha ga
pejikoty'a ga pavéi nhandepojykaharete'ga pavéi.
Ga ko nhanembopiro'yhara'ga. Timbohete ga
kiro. Nane'ymi ti timbohete ga avuirama nehé&. Na
tuh&. Amém.

